
Kangerlussuarmi, Narsarsuarmi Kulusummilu innaallagissamut imermullu nunap sinnerani 

akinut naligiissarneqarnissaat pillugu Naalakkersuisut 1. Januar 2019-miit atuutilertussamik 

Mittarfeqarfiit aqqutigalugu naligiisitseqqullugit peqquneqarnissaannik Inatsisartut 

aalajangiiffissaattut siunnersuut. 

 

(Inatsisartunut ilaasortaq Aqqaluaq B. Egede, Inuit Ataqatigiit)  
  

Siullermik Aqqaluaq B. Egedep siunnersuutaanut pingaaruteqarluinnartumut qujanarujussuaq. 

Naluneqanngitsutut ukioq manna 2018 aallartiffigalugu innaallagissamut imermullu akigitinneqar-

tut nuna tamakkerlugu assigiilersinneqaraluarput.  

 

Assigiilersinneqaraluarpumik oqarninnut pissutigaara, aap innaallagissap erngullu akii nuna 

tamakkerlugu assigiilersinneqaraluarput, kisianni paasinarsivoq sunaaffa nunaqarfittatsinni 

mittarfeqarfiit ingerlataanni soorlu Kangerlussuarmi, Narsarsuarmi, Kulusummilu taamaattoqan-

ngilaq.  

 

Paasinarsivoq nunaqarfittatsinni Kangerlussuarmi, Narsarsuarmi, Kulusummilu nunatta sinneratulli 

innaallagissap erngullu akiisa assigiilersinneqarnerannut ilannguneqarsimanngillat. 

 

Tamannalu naammaginagu aaqqikkumallugulu inatsisartunut ilaasortaq Aqqaluaq B. Egede siun-

nersuuteqarpoq. Nunaqarfiit qulaani pineqartut nunatta sinneratulli akitigut nalimmassaavigineqar-

nisssannik siunnersuuteqarpoq. 

 

Inuit Ataqatigiit naleqartitatsinnut, pingaartitatsinnullu naapertuulluinnartuummat, minnerunngi-

tsumillu Naalakkersuisut akissuteqarnerminni Aqqaluaq B. Egede isumaqatigalugu, siunnersuu-

taatalu akuersissutigineqarnissaanik inassuteqaateqarmata, annerusumik oqaaseqarfigeqqinnagu, 

Aqqaluaq B.Egedep siunnersuutaanut qujaqqilluta, taama isikkoqartillugu akuersaarlugu 

ataatsimiisitaliamut susassaqartumut ingerlateqipparput. 

 

Qujanaq 

 

Peter Olsen  

Inuit Ataqatigiit 

 

 

 


